
ప్రధమాశ్వాసము





   

     గలమణులకుం బసిఁడికళుకులకు నీ డగుచు

         వెలయఁగఁ బరాగములు లలితపువితానం 

     బులుగ గృహముఖ్యముల చెలువు ప్రతిబింబములు

         బలెఁ బురమునల్దెసలఁ బొలుచును వనంబుల్.



చ. అనుపమితస్వవాద్యనివహంబులతోసరిమ్రోయుటల్ సహిం

    పనియది యై పురంబెదురుపౌజులుదీర్చెనొ మచ్చరంబున 

    న్వనధి కనంగనయ్యుపవనంబులుపొల్చు మిళిందబృందముల్ 

    ఘనమకరాకృతిం దనర గాడ్పులఁ జింద మరందబిందువుల్ . 



చ. కొలఁదికి మించుకెంజిగురుగుత్తుల మొగ్గలఁ బుష్పగుచ్చకం 

    బులఁ బువుఁదేనెఁ బుప్పొడులఁ బూపలఁబిందెలఁ గాయలన్ 

    ఫలం, బుల నెపుడున్ సమగ్రపరిపూర్తి వహింపుచుఁ దద్వన

    వ్రజం, బెలమిఁదలిర్చునందనసమృద్ధికిఁగోటిగుణాధికంబుగన్ 



శా. చాతుర్యాధిగతాఖిలశ్రుతిచయుల్ షడ్డర్శనీ పారగుల్

   శ్రోతస్మార్తవిధిప్రసిద్ధపదవీసంచారసన్మార్గణుల్ 

   చేతో నామవిలోచనాచలిత లక్ష్మీనాధసంజ్ఞాదిమ 

   జ్యోతిర్నిత్యనిరీక్షు లప్పురములో నున్నట్టియుర్వీసురుల్ . 



శా. నానాయుద్ధవిహారశూరులు గుణానందజ్జయశ్రీనఖాం

    కానూనభ్రమదాయుధవ్రణకిణోదంచచ్చరీరుల్ సదా 

    దానప్రౌఢియశోవిశేషజితమందారుల్ గభీరుల్ మహా 

    మానాధారులు రాకుమారు లతిభూమన్మింతు రవ్వీటిలోన్

					వర్గం: 	ఆమోదించబడ్డవి




				

			
			
		

		
			

		 ఈ పేజీలో చివరి మార్పు 13 మార్చి 2019న 13:54కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

